
1. [bookmark: _Toc29479784][bookmark: _Toc39666946][bookmark: _Toc113873842]Uvodna riječ predsjednika suda

(Unijeti svrhu i cilj strateškog planiranja suda i izrade godišnjeg programa rada. Ovaj segment bi trebao sadržavati i informaciju o formiranju tima za izradu godišnjeg programa rada, uz navođenje naziva, broja i datuma akta kojim je to učinjeno. Tekst ne bi trebao prelaziti više od jedne stranice.)

Jedna od obaveza predsjednika suda jeste proces izrade strateškog plana rada, te godišnjeg programa rada suda, kojim će se odrediti ciljevi koji se žele postići u godini za koju se donosi program rada.

Svrha i cilj strateškog planiranja i izrade godišnjeg programa rada svakako je poboljšanje rada u svim segmentima, a koji će se nedvojbeno postići kako ulaganjem stalnog napora za povećanjem kvantitativnog i kvalitativnog rada sudija, tako i zalaganjem za povećanjem materijalnih sredstava za rad suda, s fokusom na segment transparentnosti, te jačanja posebnog potencijala ovog suda, a to su ljudski resursi.

Dana 31.1.2024.g. pod brojem 15 0 Su 24 000 072 donešena je odluka o imenovanju koordinatora i radnog tima za izradu srednjoročnog i godišnjeg programa rada Okružnog suda u Trebinju.

Program rada Okružnog suda u Trebinju za 2024 godinu predviđa realizaciju zadataka i poslova iz obavljanja sudske funkcije u granicama nadležnosti koje proizilaze iz Ustava BiH, Ustava Republike Srpske, Zakona o sudovima u Republici Srpskoj, Zakona o Visokom sudskom i tužilačkom savjetu BiH, te drugih zakonskih i podzakonskih propisa kojima se reguliše nadležnost sudova. Ovim Programom rada osiguravaju se uslovi za blagovremeno, efikasno i kvalitetno obavljanje poslova iz utvrđene nadležnosti suda.

Osnovni zadatak Okružnog suda u Trebinju u 2024. godini biće nastavak održavanja ažurnosti postignute u prošlom periodu u vezi svih poslova i zadataka u okviru nadležnosti suda, poboljšanje kvaliteta rada ili održavanja postignutog nivoa efikasnog izvršavanja svih poslova i zadataka koji proizilaze iz zakona i drugih pozitivnih propisa. U svom radu sud će davati prioritet u predmetima i postupcima koji se po zakonu smatraju hitnim. Sud će striktno postupati po planu rješavanja predmeta, kao i do sada. Pratiće se broj predmeta na upravnom referatu i vršiti ravnomjerna preraspodjela predmeta, odnosno presignacija predmeta, iz razloga što je u 2023.g. bio znatno veći priliv upravnih tužbi. Takođe će se nastojati da u 2024.g. sud riješi bar još jedan predmet ratnog zločina.

Okružni sud u Trebinju će nastojati da zadrži postojeći kvalitet sudskih odluka. Takođe će se poboljšati transparentnost rada suda.

Pri ostvarivanju postavljenih zadataka od strane zaposlenih u sudu zahtijevat će se odgovoran i profesionalan odnos prema radu i sredstvima rada uz maksimalne uštede i racionalno korištenje odobrenih budžetskih sredstava.

Ciljevi koje je ovaj sud postavio, proizilaze iz potreba sadašnjeg trenutka, ali u isto vrijeme vizijom gledaju i u budućnost, uzimajući u obzir postojeće potrebe, prilike i prepreke, a kako bi njihova realizacija u zadatom roku bila produkt svjesnog, racionalnog i u razumnoj mjeri ambicioznog strateškog planiranja. 

2. [bookmark: _Toc113873843]Opis nadležnosti suda, sa vizijom i izjavom o misiji

(Prilikom formulisanja mandata, misije i vizije suda, potrebno je pridržavati se smjernica i definicija navedenih u Uputstvu. Mandat, misija i vizija ne bi trebali prelaziti jednu stranicu teksta.)

     MANDAT: 
     Nadležnost Okružnog suda u Trebinju je uređena Zakonom o sudovima Republike Srpske (''Službeni glasnik Republike Srpske'', broj 37/12, 14/14, 44/14, 39/16 i 100/17). Prema čl. 31. ovog Zakona Okružni sud je stvarno nadležan:
- Prvostepena nadležnost
a) da sudi za krivična djela za koja je zakonom propisana kazna zatvora 10 godina ili dugotrajni zatvor, ako zakonom nije određena nadležnost drugog suda;
b) da postupa u toku istrage i nakon podizanja optužnice u skladu sa zakonom;
c) da sudi za krivična djela za koja je Sud Bosne i Hercegovine prenio nadležnost na okružne sudove i
d) da odlučuje o svim upravnim sporovima i to prema sjedištu prvostepenog upravnog organa, kao i o zahtjevima za zaštitu sloboda i prava utvrđenim Ustavom, ako su takve slobode i prava povrijeđeni konačnim pojedinačnim aktom ili radnjom službenog lica u organima uprave, odnosno odgovornog lica u preduzeću, ustanovi ili drugom pravnom licu, kada za zaštitu tih prava nije obezbjeđena druga sudska zaštita.
- Drugostepena nadležnost
a) da odlučuje o žalbama protiv odluka osnovnih sudova;
b) da odlučuje o drugim redovnim i vanrednim pravnim lijekovima, ako je to određeno zakonom.
-Ostalo
a.) da rješava o sukobu mjesne nadležnosti između osnovnih sudova sa svog područja u skladu sa zakonom;
b.) da odlučuje o prenosu mjesne nadležnosti sa jednog osnovnog suda na drugi osnovni sud na svom području;
c.) da odlučuje o brisanju osude i prestanku mjera bezbjednosti i pravnih posljedica osude, na osnovu sudske odluke;
d.) da postupa po molbama za pomilovanje u skladu sa zakonom;
e.) da rješava o priznanju odluka stranih sudova, stranih trgovačkih sudova i stranih arbitraža;
f) da pruža međunarodnu pravnu pomoć u krivičnim predmetima;
g) odlučuje o pravnim lijekovima protiv odluka svojih vijeća kada je to zakonom određeno;
h) vrši druge poslove određene zakonom. 

MISIJA: Okružnog suda u Trebinju je vršenje sudske vlasti samostalno i nezavisno u okviru djelokruga iz nadležnosti određene zakonom, usmjerena na daljnji razvoj profesionalnosti, nezavisnosti, nepristrasnosti i efikasnosti pravosuđa, te teži usvajanju najviših evropskih standarda, ali i očuvanju tradicije, te postojećih vrijednosti  našeg pravnog sistema i pružanje pravne sigurnosti svim svojim građanima i društvu u cjelini.

VIZIJA: Okružni sud u Trebinju će usmjeriti sve svoje resurse u cilju uspostave vladavine prava, uz punu primjenu načela pravde i pravičnosti, uvažavajući najviše standarde primjene i zaštite ljudskih prava i osnovnih sloboda i koja će steći potpuno povjerenje javnosti.


3. [bookmark: _Toc113873844][bookmark: _Hlk122948068]Opći podaci o unutrašnjoj organizaciji suda i kadru, infrastrukturnim i materijalno-tehničkim kapacitetima


Informacija o broju i strukturi radnih mjesta (nosioci pravosudne funkcije i nesudsko osoblje, stepen obrazovanja, sistematizovane i popunjene pozicije), sredstvima za izvršenje godišnjeg programa rada i drugim informacijama koje je potrebno navesti radi razumijevanja kapaciteta suda za provođenje godišnjeg programa rada. Također, ovaj segment treba sadržavati kratku informaciju o infrastrukturnim i materijalno-tehničkim kapacitetima suda ukoliko isti predstavljaju ili mogu predstavljati ograničenje/izazov u provođenju godišnjeg programa rada. Ovaj segment ne bi trebao prelaziti jednu stranicu teksta.)


U skladu sa utvrđenim brojem sudija u Okružnom sudu u Trebinju (Odlukom Visokog sudskog i tužilačkog savjeta Republike Srpske) utvrđeno je da Okružni sud ima 5 (pet) sudija, uključujući i predsjednika suda. Trenutno u Okružnom sudu u Trebinju su zaposlene 4 sudije, uključujući i predsjednika suda. Upražnjeno je mjesto jednog sudije, za kojeg je u toku konkurs. U skladu sa Pravilnikom o unutrašnjoj organizaciji i sistematizaciji radnim mjesta u Okružnom sudu u Trebinju je zaposleno 15 administrativnih radnika i popunjena su sva upražnjena mjesta, te 2 viša stručna saradnika, dok je upražnjeno jedno mjesto višeg stručnog saradnika. Popunjena su dva mjesta sudijskog pripravnika – volontera, dok su upražnjena dva mjesta sudijskog pripravnika. 11 zaposlenih je sa VSS, dok je 10 sa SSS. 

Zgrada Okružnog suda u Trebinju je smještena u zajedničkoj zgradi pravosudnih institucija u Trebinju zajedno sa Osnovnim sudom u Trebinju, te Okružnim javnim tužilaštvom u Trebinju. Zgrada ima puni smještajni kapacitet, te je prilično dobro opremljena informacionom tehnologijom.  Za vršenje poslova kojim se osiguravaju uslovi za pravilan rad suda, obrazovane su organizacione jedinice i to: krivično – prekršajno odjeljenje, građansko – upravno odjeljenje, odjeljenje sudske uprave, te sektor za administrativno – tehničke poslove, kao i računovodstveni sektor. 

Okružni sud u Trebinju se finansira sredstvima obezbjeđenim u budžetu Republike Srpske, te ima dovoljno planiranih sredstava za izvršenje godišnjeg programa rada za 2024.g. 







4. [bookmark: _Toc113873845]Sažetak analize strateškog okvira 

(Analiza strateškog okvira u oblasti pravosuđa podrazumijeva pregled ključnih strateških dokumenata u Bosni i Hercegovini i drugih dokumenata koji čine strateški okvir u oblasti pravosuđa (relevantni međunarodni izvještaji), te ne bi trebala biti duža od dvije stranice.)


Strateško planiranje je kontinuirani proces utvrđivanja ciljeva i instrumenata za njihovo provođenje, pri čemu se jasno definišu prioriteti i pravci razvoja. Prilikom utvrđivanja strateških ciljeva Okružni sud u Trebinju je prilikom pripreme ovog Programa rada uzeo u obzir sve obaveze koje proizilaze iz  zakona i strateških dokumenata relevantnih za sektor pravde i to:

- Ustav Bosne i Hercegovine, Ustav Republike Srpske
- Zakon o sudovima Republike Srpske
- Zakon o zaštiti prava na suđenje u razumnom roku
- Zakon o VSTV
- Izvještaj Evropske komisije za 2020.godinu
- Državna strategija za rad na predmetima ratnih zločina
-Pravilnik o vremenskim okvirima za postupanje po predmetima u Bosni i Hercegovini

Ustav Bosne i Hercegovine sadrži katalog ljudskih prava  i temeljnih sloboda koje uživaju sva lica na teritoriji BiH. Ljudsko dostojanstvo, sloboda, jednakost i poštivanje ljudskih prava su osnovne vrijednosti na kojima se temelji EU. 

Prema Zakonu o sudovima Republilke Srpske, sudovi su  samostalni i nezavisni od zakonodavne i izvršne vlasti i zabranjen je svaki oblik uticaja na donošenje sudskih odluka. Sudovi u svom radu postupaju nepristrasno i odluke donose u razumnom roku. Niko ne smije uticati na nezavisnost i nepristrasnost sudije pri odlučivanju u predmetima koji su mu dodijeljeni. 

Zakon o zaštiti prava na suđenje u razumnom roku (‘’Službeni glasnik Republike Srpske’’, broj 99/20) uređuje zaštitu prava na suđenje u razumnom roku, kao i pravo na pravično zadovoljenje zbog povrede prava na suđenje u razumnom roku, koje se ostvaruje u sudskom postupku na način i pod uslovima propisanim tim Zakonom. 

Zakon o  VSTS kojim zakonom je VSTS obavezan da kao nezavisni samostalni organ ima zadatak da osigura nezavisno, nepristrasno i profesionalno pravosuđe.

Na osnovu čl. 17. tačka 28. Zakona o visokom sudskom i tužilačkom vijeću Bosne i Hercegovine (''Službeni glasnik Bosne i Hercegovine'', broj 25/04, 93/05, 48/07 i 15/08) Visoko sudsko i tužilačko vijeće Bosne i Hercegovine je donijelo Uputstvo za strateško planiranje i izvještavanje u sudovima u Bosni i Hercegovini.

Iz Izvještaja Evropske komisije za 2020.godinu proizilazi, da kao ključni prioritet, država treba da usvoji novi Zakon o VSTS i novi Zakon o sudovima Bosne i Hercegovine u skladu sa evropskim standardima, kako bi se postigla veća pravna sigurnost i poboljšalo funkcionisanje pravosuđa, posebno u borbi protiv teškog kriminala. Zakonom treba razjasniti stvarnu nadležnost sudova za posebno teška krivična djela, u skladu sa standardima utvrđenim Ugovorom o funkcionisanju Evropske unije. Ovim zakonom treba predvidjeti i poseban drugostepeni apelacioni sud kako bi se ojačala nezavisnost kod sudskog preispitivanja odluka Suda Bosne i Hercegovine. Edukacija za sudije i tužioce ima nedostataka. Hitno su potrebna značajna poboljšanja u pogledu trajanja i kvaliteta obavezne edukacije. Njen sadržaj ne treba da bude ograničen samo na pravna pitanja, već i na vrijednosti i profesionalne vještine. Predsjednici sudova i glavni tužioci se trebaju više uključivati u identifikaciju potreba za edukacijom svojih zaposlenih. Broj predmeta ratnih zločina postepeno se smanjuje, međutim procesuiranje ovih predmeta, posebno onih najsloženijih, i dalje je u ozbiljnom zaostatku. Revidirana Državna strategija za rad na predmetima ratnih zločina, čije usvajanje je na čekanju, treba da postavi nove rokove za okončanje svih predmeta ratnih zločina do 2023. godine.

Državna strategija za rad na predmetima ratnih zločina je akt u čijem su fokusu, kako proizilazi iz njegovog uvodnog dijela, pravosudni aspekti problematike rješavanja predmeta ratnih zločina. Kao razlozi za donošenje ovog akta navedeni su, među ostalim, postojanje velikog broja neriješenih predmeta, neujednačenost sudske prakse, nedostaci u upravljanju postupkom i tako dalje. S obzirom na određen broj predmeta ratnih zločina u ovom sudu, u kojim postupcima postoje mogućnosti poboljšanja, ovaj sud je uvrstio ovaj dokument u strateški okvir, koristeći ideje iz ovog dokumenta, kao vodilje za izradu dijela ovog plana koji se odnosi na poboljšanja u radu na predmetima ratnih zločina.

Pravilnikom o vremenskim okvirima za postupanje po predmetima u Bosni i Hercegovini utvrđeni su kriteriji i metodologija za određivanje i praćenje poštivanja optimalnih i predvidivih rokova za rješavanje predmeta u skladu sa Smjernicama Evropske komisije za efikasnost pravosuđa.




5. [bookmark: _Toc113873846]Sažetak prioriteta za plansku godinu, kao i procjene mogućih problema i rizika u realizaciji 

(Sažetak prioriteta za plansku godinu, kao i procjene mogućih problema i rizika u realizaciji; najviše jedna stranica po strateškom cilju. Cilj godišnjeg programa rada jeste prikazati ključne prioritete po strateškim i trogodišnjim ciljevima koje sudovi planiraju realizovati u planskoj godini, pritom vodeći računa o potencijalnim preprekama za realizaciju u formi potencijalnih problema i rizika. Ukratko navesti koji su prioriteti suda, s kim planirate sarađivati, i šta želite ostvariti svojim svakim strateškim ciljem.) 

U 2024.godini sudije i stručni saradnici Okružnog suda u Trebinju će prioritet dati kao i do sada rješavanju predmeta po kriterijumu starosti a prema datumu inicijalnog akta. Na kraju izvještajnog perioda, sa danom 31.12.2023.g. Okružni sud u Trebinju je imao 239 nezavršenih predmeta.


Okružni sud u Trebinju će u 2024.godini za cilj postaviti sljedeće zadatke, odnosno prioritete, a to su:


· Skraćivanje dužine trajanja postupka u drugostepenim predmetima je da se postigne da dužina trajanja svih drugostepenih predmeta u građanskom referatu traje najviše 75 dana, kako je i propisano odredbama Zakona o parničnom postupku.

· Smanjiti broj neriješenih predmeta na upravnom referatu kojih zaključno sa 31.12.2023.g. ima 124. Taj cilj bi se trebao postići na osnovu ravnomjerne preraspodjele predmeta, odnosno presignacija predmeta i na druge sudije, da bi se postupci na upravnom referatu okončali po redovnom planu rješavanja predmeta.

· Smanjiti broj neriješenih predmeta ratnih zločina kojih sa danom 31.12.2023.g. ima tri.  Okružni sud će nastojati da u 2024.g.  riješi bar jedan predmet ratnog zločina, kao što je to učinio i u 2023.g. U Okružnom sudu u Trebinju u svim predmetima ratnog zločina je potrebno saslušati više svjedoka putem video konferencijske veze, gdje je potrebna procedura pružanja međunarodne pravne pomoći, a koja traje i mjesecima, pa iz tih razloga rješavanje predmeta ratnih zločina traje vremenski mnogo duže.

· Zadržati postojeći kvalitet sudskih odluka kao i svih prethodnih godina, tako što  će Okružni sud u Trebinju i u narednom periodu nastojati zadržati kvalitet sudskih odluka, kao što je to uradio i u 2023.g., kada je kvalitet sudskih odluka iznosio 94,15%.

· Uspostaviti redovnu praksu informisanja javnosti o ulozi i radu Okružnog suda u Trebinju kroz pozitivnu komunikaciju sa javnošću koja se temelji na kvalitetnom i efikasnom radu pravosudne institucije. Ovaj prioritet sud je postavio da bi se postigla bolja percepcija javnosti o pravosudnom sistemu u BiH, a takođe je i postavljen da bi se unaprijedila praksa informisanja javnosti i stepen dostupnosti informacija o radu pravosudne institucije.

· Redovno objavljivati statističke podatke o rezultatima rada suda na web stranici da bi javnost  bila upoznata o istim.


Okružni sud u Trebinju će pored redovnog rješavanja predmeta kao i rješavanja starih predmeta iz 2023.g., realizovati i sledeće poslove u okviru svog djelokruga rada i to:


· Sačiniti statističke podatke o radu suda tokom 2024.g.
· Sačiniti plan rješavanja predmeta za 2024.g.
· Izvršiti ocjenu sudija 
· Izvršiti provjeru unosa podataka u CMS
· Redovno i blagovremeno sačinjavati plan dežurstva sudija i ostalog osoblja
· Obezbijediti kontrolu i pregled ispravnosti informatičke opreme
· Izvršiti plan javnih nabavki
· Uredno i blagovremeno sačinjavati i dostavljati statističke izvještaje o radu suda nadležnim državnim organima i službama
· Sačiniti izvještaje FUK i izraditi knjigu poslovnih procesa
· Redovno obilaziti pritvorenike u KPZ Trebinje
· Kontrolisati uplatu sudskih taksi i pravilno zaduženje istih
· Vršiti internu kontrolu računovodstvenih postupaka
· Održavati redovne sastanke sa predsjednicima Osnovnog suda u Trebinju i Osnovnog suda u Foči
· Izvršavati blagovremeno sve poslove i zadatke koji budu proizilazili iz obaveza ovog suda prema Vrhovnom sudu RS, Ministarstvu pravde RS, sudu BiH, VSTV BiH, Ustavnim sudovima i drugim pravosudnim organima u državi
· Unaprijediti dostupnost informacija o radu suda stručnoj i široj javnosti


Okružni sud u Trebinju će za efikasniji rad suda preduzeti sljedeće mjere:


· Redovno održavati kolegijume i sjednice parničnog i krivičnog odjeljenja
· Redovno pratiti efikasnost u rješavanju svih vrsta predmeta
· Vršiti odgovarajuću edukaciju kako u skladu sa programom CEST RS, tako i drugim eventualnim programima vezanim za edukaciju
· Redovno pratiti sudsku praksu
· Kontinuirano raditi na poboljšanju uslova rada sudija i svih zaposlenih u skladu sa obezbjeđenim sredstvima budžeta Okružnog suda u Trebinju za 2024.g.


Okružni sud u Trebinju će nastojati da kroz postavljene ciljeve za 2024.g., mjere za efikasniji rad suda doprinese uspješnom okončanju svih postavljenih ciljeva i zadataka na što efikasniji način, jer Okružni sud kao svoje najveće snage ističe stručne, iskusne i edukovane sudije i uposlenike suda, te dobre materijalno-tehničke opremljenosti suda. 



6. [bookmark: _Toc113873847]Analiza unutrašnjeg i vanjskog okruženja u kojem radi sud 

(SWOT analiza ne bi trebala biti duža od dvije stranice. Ispod tabele je potrebno ukratko obrazložiti Snage/Slabosti/Prilike/Prijetnje)


	UNUTRAŠNJI FAKTORI
	Snage
	Slabosti

	Ljudski resursi
	Stručan kadar unutar suda i sudije sa višegodišnjim iskustvom
	Otežano vođenje krivičnih postupaka u predmetima ratnih zločina zbog svjedoka koji se nalaze u inostranstvu

	  Organizacija
	Odlična saradnja sa ostalim organima
	

	Tehnologija
	Zavidni nivo opremljenosti IT opremom i materijalno tehnička opremljenost
	

	Finansijski resursi
	Redovne isplate plata i doprinosa za sve zaposlene
	

	
	
	

	VANJSKI FAKTORI
	Prilike
	Prijetnje

	Ekonomski
	Rast prosječne plate u Republici Srpskoj
	Dužina trajanja postupka pred drugim sudovima i organima, od čijeg okončanja zavisi i okončanje postupka pred ovim sudom

	Pravni
	Pravna regulativa koja definiše oblast pravosuđa u EU
	

	Socijalni i društveni
	Interes javnosti i medija za rad suda
	

	
	
	

	

	
	

	
	 
	



Okružni sud u Trebinju kao svoje najveće snage ističe stručne, iskusne i edukovane sudije i uposlenike suda koji rade u uslovima sigurnog finansiranja, kako plata, tako i drugih naknada, te dobre materijalno-tehničke opremljenosti suda. 

Slabosti sa druge strane Okružnog suda u Trebinju su jedino što nije u mogućnosti da u što kraćem roku završi predmete ratnih zločina, iz razloga što svjedoci koji se pojavljuju u svim predmetima ratnih zločina žive u inostranstvu, pa se moraju saslušavati putem videokonferencijskih veza. Priprema ročišta u ovakvim slučajevima traje jako dugo. Ročišta se zakazuju putem međunarodne pravne pomoći uz prethodno prevođenje potrebne dokumentacije i dostavljanje iste više mjeseci prije zakazanog ročišta. 

Što se tiče prilika, ističe se moguć rast plata zaposlenih u institucijama pravosuđa, što bi ubuduće trebalo spriječiti  tzv. osipanje kadrova, prije svega administrativnog osoblja. Isplate plata i doprinosa za sve zaposlene su redovne. Sredstva za budžet suda su dovoljna i ne predstavljaju limitirajući faktor za bilo koju aktivnost suda.


7. [bookmark: _Toc113873848]Pregled strateških i srednjoročnih (trogodišnjih) ciljeva za period planiranja 

(Ukratko navesti strateške i srednjoročne (trogodišnje) ciljeve sa kratkim opisom za period planiranja.)


	Naziv strateškog cilja (maksimalno 3–5 strateških ciljeva) 
	Izvor[footnoteRef:1]  [1:  Upisati cilj iz sektorske strategije ili nekog drugog relevantnog dokumenta u oblasti pravosuđa iz kojeg proizlazi strateški cilj, preuzima se strateški cilj ili doprinosi realizaciji određenog cilja u dokumentu iz strateškog okvira] 

(veza sa ciljevima iz strateškog okvira)
	Program u DOB-u
(upisati broj i naziv programa)
	Partneri 
(institucije sa kojima sud zajedno učestvuje u realizaciji strateškog cilja)

	Unaprijediti efikasnost suda
	Srednjoročni plan rada Okružnog suda u Trebinju za period od 2022. – 2024.
Cilj 1: Skraćivanje dužine trajanja postupka u drugostepenim referatima
Cilj 2: Smanjiti broj neriješenih predmeta na upravnom referatu
Cilj 3: Smanjiti broj neriješenih predmeta ratnih zločina
	411100 – Plate zaposlenih
411200 Naknade zaposlenih
	VSTV, tužilaštva

	Unaprijediti dostupnost informacija o radu suda stručnoj i široj javnosti
	Srednjoročni plan rada Okružnog suda u Trebinju za period od 2022. – 2024.
Cilj 1: Uspostaviti redovnu praksu informisanja javnosti o ulozi i radu Okružnog suda u Trebinju
Cilj 2: Redovno objavljivati statističke podatke o rezultatima rada suda na web stranici
	411100 – Plate zaposlenih
411200 - Naknade zaposlenih
	VSTV, tužilaštva



1. ''Unaprijediti efikasnost suda''

Sud će kroz svoje aktivnosti nastojati doprinijeti realizaciji postavljenog strateškog cilja, a time i jačanju pravosudnog sektora u cjelini.

Ostvarenju navedenog strateškog cilja Okružni sud u Trebinju će nastojati realizovati sljedeće trogodišnje ciljeve:


- Trogodišnji CILJ 1: Skraćivanje dužine trajanja postupka u drugostepenim referatima

Cilj je postići da dužina trajanja svih drugostepenih predmeta u građanskom referatu traje najviše 75 dana, kako je i propisano odredbama Zakona o parničnom postupku.


-Trogodišnji CILJ 2: Smanjiti broj neriješenih predmeta na upravnom referatu.

Cilj je smanjiti broj nezavršenih predmeta na upravnom referatu, kojih trenutno sa danom 31.12.2023.g. ima 124 nezavršenih predmeta. Trogodišnji cilj je smanjiti broj nezavršenih upravnih predmeta najviše do 40 predmeta.

Trogodišnji cilj suda je postavljen  obzirom na njegov mandat, viziju i misiju, te uočene prioritete u narednom periodu kada je u pitanju ažurnost rješavanja predmeta kod upravnog referata. Sud će planiranim aktivnostima nastojati osigurati dosljednu  primjenu Pravilnika o vremenskim okvirima za postupanje po predmetima u sudovima i tužilaštvima u Bosni i Hercegovini.  Ostvarenjem ovog cilja postiće se ujednačavanje standarda za raspoređivanje resursa u sudu, koji će omogućiti efikasno, blagovremeno i profesionalno postupanje po predmetima. 

- Trogodišnji CILJ 3:  Smanjiti broj neriješenih predmeta ratnih zločina.

Treći trogodišnji cilj suda je da u okviru svog mandata realizuje postavljene zadatke, a  uzimajući u obzir Državnu strategiju za rad na predmetima ratnih zločina, te da u ovom narednom trogodišnjem periodu riješi sve predmete ratnih zločina iz prethodnih godina. 


2. '' Unaprijediti dostupnost informacija o radu suda stručnoj i široj javnosti''

Sud će kroz svoje aktivnosti nastojati doprinijeti realizaciji postavljenog strateškog cilja. Pozitivna komunikacija sa javnošću temelji se na kvalitetnom i efikasnom radu pravosudne institucije.

Ostvarenju navedenog strateškog cilja Okružni sud u Trebinju će nastojati realizovati sljedeće trogodišnje ciljeve:


- Trogodišni CILJ 1: Uspostaviti redovnu praksu informisanja javnosti o ulozi i radu Okružnog suda u Trebinju

Trogodišnji cilj suda je postavljen da bi bila unaprijeđena komunikacija sa javnošću, te da bi se postigla bolja percepcija javnosti o pravosudnom sistemu u BiH. Ovaj cilj je takođe postavljen i da bi se unaprijedila praksa informisanja javnosti i stepen dostupnosti informacija o radu pravosudne institucije, kao i da se organizuju stručni i promotivni događaji, što će povećati povjerenje stručne i šire javnosti u pravosudni sistem.


- Trogodišni Cilj 2: Redovno objavljivati statističke podatke o rezultatima rada suda na web stranici

Drugi trogodišnji cilj suda je postavljen da bi se unaprijedila dostupnost informacija o radu pravosudnih institucija široj javnosti i medijima.

8. [bookmark: _Toc113873849]Prijedlog godišnjih aktivnosti suda po srednjoročnim (trogodišnjim) i strateškim ciljevima, uz utvrđene rokove i nosioce aktivnosti

(Tabela sadrži naziv strateških ciljeva, trogodišnjih ciljeva i aktivnosti za plansku godinu, sa rokom izvršenja i nositeljem realizacije aktivnosti)

	Strateški cilj 1
	Unaprijediti efikasnost i kvalitet suda


	Trogodišnji cilj 1.1.

	Skraćivanje dužine trajanja postupka u drugostepenim referatima

	Pokazatelji za izlazne rezultate
	Očekivani rezultati po godinama

	
	2022 (n)
	2023 (n+1)
	2024 (n+2)

	Prosječna dužina trajanja drugostepenih parničnih predmeta u sudu smanjena za 3% na godišnjem nivou
	90
	90
	75

	Redni broj
	Naziv aktivnosti za 2024. godinu
	Rok izvršenja 
(po kvartalima u 2024. godini)
	Nositelj (najmanji organizacijski dio)

	1.
	Primjena Pravilnika o vremenskim okvirima za postupanje po predmetima
	I-IV
	Građansko-upravno odjeljenje suda

	2.
	Analiza razloga dužine trajanja drugostepenih parničnih postupaka na sjednici odjeljenja i predlaganje mjera
	I-IV
	Građansko-upravno odjeljenje suda



	Strateški cilj 1
	Unaprijediti efikasnost i kvalitet suda


	Trogodišnji cilj 1.2.

	Smanjiti broj neriješenih predmeta na upravnom referatu

	Pokazatelji za izlazne rezultate
	Očekivani rezultati po godinama

	
	2022 (n)
	2023 (n+1)
	2024 (n+2)

	Smanjen broj neriješenih predmeta na upravnom referatu
	109
	50
	40

	Redni broj
	Naziv aktivnosti za 2024. godinu
	Rok izvršenja 
(po kvartalima u 2024. godini)
	Nositelj (najmanji organizacijski dio)

	1.
	Analizirati mogućnost presigniranja predmeta u slučaju većeg priliva
	I-IV
	Predsjednik suda



	Strateški cilj 1
	Unaprijediti efikasnost i kvalitet suda


	Trogodišnji cilj 1.3.

	Smanjiti broj neriješenih predmeta ratnih zločina

	Pokazatelji za izlazne rezultate
	Očekivani rezultati po godinama

	
	2022 (n)
	2023 (n+1)
	2024 (n+2)

	Broj riješenih predmeta ratnih zločina
	1
	2
	1

	Redni broj
	Naziv aktivnosti za 2024. godinu
	Rok izvršenja 
(po kvartalima u 2024. godini)
	Nositelj (najmanji organizacijski dio)

	1.
	Analiza dužine trajanja neriješenih predmeta ratnih zločina
	I-IV
	Krivično-prekršajno odjeljenje suda

	2.
	Održavanje sastanaka i razmatranje aktuelnih pitanja u predmetima ratnih zločina u okviru projekta ''Unapređenje rada na predmetima ratnih zločina BiH''
	I-IV
	Krivično-prekršajno odjeljenje suda



	Strateški cilj 1
	Unaprijediti efikasnost i kvalitet suda


	Trogodišnji cilj 1.4.

	Zadržati postojeći kvalitet sudskih odluka

	Pokazatelji za izlazne rezultate
	Očekivani rezultati po godinama

	
	2022 (n)
	2023 (n+1)
	2024 (n+2)

	Zadržavanje postojećeg kvaliteta sudskih odluka
	95%
	95%
	95%

	Redni broj
	Naziv aktivnosti za 2024. godinu
	Rok izvršenja 
(po kvartalima u 2024. godini)
	Nositelj (najmanji organizacijski dio)

	1.
	Dostavljanje odluka Vrh. suda RS svim sudijama i višim stručnim saradnicima suda radi upoznavanja sa aktuelnom sudskom praksom
	I-IV
	Pisarnica suda

	2.
	Redovno održavanje sjednica sudskih odjeljenja i razmatranje aktuelne sudske prakse
	I-IV
	Građansko-upravno i Krivično-prekršajno odjeljenje suda



	Strateški cilj 2
	Unaprijediti dostupnost informacija o radu suda stručnoj i široj javnosti

	Trogodišnji cilj 2.1.

	Uspostaviti redovnu praksu informisanja javnosti o ulozi i radu Okružnog suda u Trebinju


	Pokazatelji za izlazne rezultate
	Očekivani rezultati po godinama

	
	2022 (n)
	2023 (n+1)
	2024 (n+2)

	Broj saopštenja za javnost
	100,00%
	100,00%
	100,00%

	
	
	
	

	Redni broj
	Naziv aktivnosti za 2024. godinu
	Rok izvršenja 
(po kvartalima u 2024. godini)
	Nositelj (najmanji organizacijski dio)

	1.
	Redovno objaljivanje saopštenja za javnost
	I-IV
	IKT službenik i službenik za informisanje



	Strateški cilj 2
	Unaprijediti dostupnost informacija o radu suda stručnoj i široj javnosti

	Trogodišnji cilj 2.2.

	Redovno objavljivati statističke podatke o rezultatima rada suda na web stranici


	Pokazatelji za izlazne rezultate
	Očekivani rezultati po godinama

	
	2022 (n)
	2023 (n+1)
	2024 (n+2)

	Broj objavljenih podataka o rezultatima rada suda
	100,00%
	100,00%
	100,00%

	
	
	
	

	Redni broj
	Naziv aktivnosti za 2024. godinu
	Rok izvršenja 
(po kvartalima u 2024. godini)
	Nositelj (najmanji organizacijski dio)

	1.
	Objava statističkih podataka o radu suda
	I-IV
	IKT službenik i predsjednici sudskih odjeljenja



9. [bookmark: _Toc29479787][bookmark: _Toc39666949][bookmark: _Toc113873850]Godišnji plan rješavanja sudskih predmeta

Plan rješavanja predmeta u sudovima se izrađuje u skladu s važećim Uputstvom za izradu planova rješavanja predmeta, usvojenim od strane VSTV-a BiH.

